
NE EMER TE POPULLIT

GJYKATA THEMELORE NE PEJE — DEGA NE ISTOG, Departamenti i Pérgjithshém,
Gjyqtari i vetém gjykues Petrit Nrecaj, me procesmbajtésen Hale Ahmetaj, né ¢éshtjen penale
kundér té pandehurit A.R, pér shkak té veprés penale Iéndimi i lehté trupor nga neni 185 par.2
lidhur me par.1 nén par. 1.4 té Kodit Penal té Republikés sé Kosovés (tutje KPRK), i akuzuar
sipas aktakuzés sé Prokurorisé Themelore né Pejé — Departamenti i Pérgjithshém
PP/11.nr.2645/22 e datés 27.01.2023, pas mbajtjes sé seancés publike té shqyrtimit fillestar mé
daté 22.04.2024, né prezencén e Prokurorit té Shtetit Sadije Murigi, té pandehurit A.R se bashku
me mbrojtésen e tij av. Kaltrina Hysenaj-Fetahaj e caktuar sipas detyrés zyrtare, té njéjtén dité
mori dhe shpalli, ndérsa me daté 20.05.2024, pérpiloi, kété:

AKTGJYKIM

I pandehuri:

A.R,ngaiati B. dheeémaV. e gjinisé Z., i lindur me daté .. né Istog, me vendbanim né fshatin
C.rr. “R.T”, Komunae Is., i pa martuar, ka té kryer shkollén e mesme, i punésuar ne ndértimtari,
me gjendje té dobét ekonomike, me numér personal ...., shqiptar, shtetas i Republikés sé
Kosovés.

ESHTE FAJTOR

Sepse:

Mé datén 27.11.2022 rreth orés 14:30 né fshatin C. Komuna I., me dashje e duke pérdoré mjetin
e rrezikshém i shkakton Iéndime té lehta trupore té démtuarit 1.R, né até ményré ge, pasi i
démtuari e véren se i pandehuri i kishte hequr dérrasat té cilat i démtuari i kishte vendosur pér ta
mbyllur vrimén, i njéjti shkon pér té biseduar me té pandehurin, ku ky i fundit fillimisht i tregon
se dérrasat i ka heq vet, e mé pas me njé lopaté e godet disa heré té démtuarin né shpiné dhe né
krahun e majté e si pasojé e késaj té njéjtit i shkakton Iéndime té lehta trupore.

- me ¢ka ka kryer veprén penale Iéndimi i lehté trupor nga neni 185 par. 2 lidhur me
par.1 nén par.1.4 t¢ KPRK-sé.

Gjykata duke u bazuar né nenin e lartcekur dhe dispozitat e nenit 2, 4, 7, 17, 21, 38, 40, 42,46,
47, 48, 49, 69, té KPRK-sé dhe nenit 242, 364, 459 té Kodit té Procedurés Penale (tutje KPP-
sé), té pandehurin e:

GJYKON

l. Ashtu gé, té pandehurit A.R, i shgiptohet dénimi mé burgim né kohézgjatje prej
gjashté (6) muajve, i cili dénim do té jeté i kushtézuar, nuk do té ekzekutohet nése i
pandehuri brenda periudhés sé verifikimit né kohézgjatje prej njé (1) viti, nga dita e
plotfugishmérisé sé kétij aktgjykimi nuk kryen vepér tjetér penale.

- N& té kundértén, nése i pandehuri brenda periudhés sé lartcekur té verifikimit
kryen vepér tjetér penale, atéheré gjykata né bazé té nenit 50 t€¢ KPRK-sé, do t’a
revokon dénimin me kusht dhe ndaj personit té dénuar do té ekzekutohet dénimi
me burgim.

1. OBLIGOHET i pandehuri gé ti paguaj shpenzimet e procedurés, né emér té
paushallit gjygésor te paguaj shumén prej njézet (20) euro, si dne né emér té taksés
pér kompensimin e viktimave té krimit té paguaj shumeén prej njézet (20) euro, té
gjitha kéto né afat prej 15 ditésh nga dita e plotfugishmérisé se kétij aktgjykimi.

I11. Pala e démtuar: I.R nga fshati C. rr. “R.T”, Komuna Istog, pér realizimin e
kérkesés pasurore juridike, udhézohen né kontest civil.

Arsyetim
Rrjedha e procedurés penale

Né kété gjykaté, Prokuroria Themelore né Pejé - Departamenti i Pérgjithshém ka ngritur
aktakuzén PP/I1.nr.2645/22 e datés 27.01.2023 kundér té pandehurit A.R, pér shkak veprés
penale 1éndimi i lehté trupor nga neni 185 par.2 lidhur me par.1 nén par. 1.4 té KPRK-sé.

Gjykata né kété céshtje penale, ka caktuar dhe mbajtur shgyrtimin fillestar me daté 22.04.2024
né té cilén seancé kané prezantuar Prokurori i Shtetit Sadije Murigi dhe i pandehuri A.R se
bashku me mbrojtésen e tij av. Kaltrina Hysenaj-Fetahaj té caktuar sipas detyrés zyrtare, ku pas
leximit té aktakuzés nga Prokurori i Shtetit, gjykata pasi gé éshté bindur se i pandehuri e ka
kuptuar akuzén, dhe pas njoftimit me benifitet dhe pasojat e pranimit té fajésisé, i ka mundésuar
té pandehurit té deklarohet pér pranimin e fajésisé apo té deklarohet i pafajshém.

I pandehuri A.R, ka deklaruar se: e pranon fajésiné pér shkak té veprés penale pér té cilén
akuzohet, éshté i vetédijshém pér pasojat e pranimit té fajésisé pranimin e fajésisé e ka béré né
ményré vullnetare dhe pa presion nga askush, duke shtuar se éshté penduar pér kéto veprime dhe
I premton gjykatés se ne te ardhmen do té kété sjellje té mira dhe nuk do té kryej vepra penale.

Prokurori i shtetit, lidhur me pranimin e fajésisé nga i pandehuri, ka deklaruar: pajtohem me
pranimin e fajésisé té deklaruar nga ana e té pandehurit pér veprén penale e cila i bije né barré, i

njéjti éshté béré né ményré vullnetare pa ndonjé presion, me vetédije té ploté duke i kuptuar
benifitet dhe pasojat e pranimit té fajésisé dhe gjen mbéshtetje edhe né shkresat e Iéndés.

Mbrojtésja e té pandehurit av. Kaltrina Hysenaj-Fetahaj, lidhur me pranimin e fajésisé nga i
mbrojturi i saj, ka deklaruar se: pajtohem me pranimin e fajésisé té béré nga ana e té€ mbrojturit
tim, njé pranim i tillé éshté béré pa presion mashtrim apo lajthim, né ményré vullnetare dhe i
propozoj gjykatés ge pranimin e fajésisé ta merr si rrethané lehtésuese si dhe premtimin e té
njéjtit se ne te ardhmen nuk do té kryej vepra penale.

Vlerésimi i pranimit té fajésisé

Gjykata ne rastin konkret lidhur me pranimin e fajésisé nga i pandehuri, pas marrjes sé
mendimeve té lartcekura, si dhe pas vértetimit se jané pérmbushur kérkesat nga neni 242 par. 1,
2, nén par. 2.1, 2.2, dhe 2.3 té KPP-sé, pérkatésisht pas vlerésimit se i pandehuri e ka kuptuar
natyrén dhe pasojat e pranimit té fajésisé, se ky pranim éshté béré né baza vullnetare dhe se
mbéshtetet né faktet dhe provat qé pérmban aktakuza, po ashtu pas vértetimit se aktakuza nuk
pérmban asnjé shkelje té garté ligjore ose gabime faktike té paraparé me nenin 248 par. 2, nén
par. 2.4 t& KPP-sg, gjykata ka pranuar pranimin e fajésisé nga i pandehuri pér veprén penale té
lartcekur pér te cilén éshté akuzuar.

Vendimi pér shpalljen fajtor

Gjykata nga t€ lartcekurat ka vendosur qé€ t€ pandehurin t’a shpall fajtor pér veprén penale pér
té cilén éshté akuzuar dhe e ka gjykuar si né dispozitiv té kétij aktgjykimi, pasi qé gjeti se i njéjti
éshté penalisht pérgjegjés dhe se nuk ekzistojné rrethana té cilat e pérjashtojné pérgjegjésiné
penale té té pandehurit, po ashtu né veprimet e tij manifestohen té gjitha elementet subjektive
dhe objektive té veprés penale té lartcekur si né dispozitiv té kétij aktgjykimi.

Pas pranimit té fajésisé nga i pandehuri dhe konstatimit nga gjykata té pérmbushjes se kushteve
ligjore, gjykata ka vlerésuar se nuk éshté e nevojshme vértetimi i ndonjé fakti relevant pér
shqgiptimin e dénimit dhe pér kété arsye ka vazhduar me shqgiptimin e dénimit.

Rrethanat gé jané marre pér bazé me rastin e matjes dhe shqgiptimit t& dénimit

Gjykata me rastin e marrjes sé vendimit sa i pérket sanksionit penal, pérkatésisht me rastin e
matjes dhe shqiptimit té dénimit, vlerésoi té gjitha rrethanat rénduese dhe lehtésuese, té cilat
konform nenit 69 t¢ KPRK-sé, ndikojné né llojin dhe lartésiné e dénimit, ashtu gé si rrethana
lehtésuese ka gjetur se i pandehuri e ka pranuar fajésiné dhe rrethanat personale se éshté penduar
pér veprén penale té cilén e ka kryer. Ndérsa rrethana rénduese gjykata nuk ka gjetur. Prandaj,
né rastin konkret nga rrethanat e lartcekura, gjykata ka vlerésuar se dénimi i shqgiptuar ndaj té
pandehurit si né dispozitiv té aktgjykimit, éshté né proporcion me peshén e veprés penale, me
sjelljen dhe rrethanat e kryesit, me shkallén e rrezikshmérisé shogérore dhe pérgjegjésiné e
kryesit, me bindje se dénimi i tillé do t& ndikoj né risocializimin dhe riedukimin e kétu té
pandehurit, i cili do ta kuptoj réndésiné e veprés penale té cilén e ka kryer dhe né kété ményré i
njéjti do té reflektoj gé né té ardhmen mos té shkaktoj veprime té ndaluara- pérkatésisht mos té
kryej vepér penale, si dhe do té ndikoj tek personat tjeré té¢ mos kryejné vepra penale, ngritjen e

moralit dhe forcimin e detyrimit pér respektimin e ligjit, cka éshté edhe géllimi i dénimit konform
nenit 38 te KPRK-sé.

Sipas bindjes sé gjykatés, dénimi me burgim né kohézgjatje prej gjashté (6) muajve, i cili dénim
nuk do té ekzekutohet nése i pandehuri né afat prej njé (1) viti, nga dita kur ky aktgjykim merr
formén e preré, nuk kryen ndonjé vepér tjetér penale. Eshté dénim i drejté, né harmoni me peshén
e veprés penale dhe shkallén e pérgjegjésisé sé té pandehurit, me te cilin dénim do té arrihet edhe
géllimi i dénimit me kusht sipas nenit 47 té KPRK-sg, pérkatésisht gé té mos zbatohet dénimi
pér vepra penale kur vlerésohet se térhegja e vérejtjes me kércénimin e dénimit éshté e
mjaftueshme té ndalojé gé kryesi té mos kryejé vepér penale.

Gjykata, té pandehurit me ané té pezullimit té ekzekutimit t€ dénimit me burgim, i’a térheq
vérejtjen seriozisht dhe i béhet me dije se nése kryen vepér tjetér penale gjaté periudhés kohore
te verifikimit, dénimi i cili ka gené i kushtézuar pér njé kohé té caktuar, do té ekzekutohet.

Shpenzimet e procedurés

Gjykata duke vendosur lidhur me shpenzimet e procedurés, né kuptim té nenit 449 dhe nenit 452
par. 1 t& KPP-sé, e ngarkoi té akuzuarin me shpenzimet e procedurés, té precizuara si ne
dispozitiv te kétij aktgjykimi, e po ashtu konform té Ligjit pér Kompensimin e Viktimave té
Krimit, e obligoi té paguaj shumén prej 20 euro né emér té taksés pér programin pér
kompensimin e viktimave té krimit.

Udhézimi i palés sé démtuar pér kérkesat pasurore-juridike
Vendimi pér udhézimin e palés sé démtuar pér realizimin e kérkesave pasurore juridike né
kontest civil, éshté marr konform nenit 457, 462 par.2 té KPP-sé.

Gjykata duke u bazuar né arsyet e lartshénuara e né bazé té neneve 242, 364 dhe 369 té KPP-sg,
ka vendosur si né dispozitiv té kétij aktgjykimi.

GJYKATA THEMELORE NE PEJE —- DEGA NE ISTOG
Departamenti i Pérgjithshém — Divizioni Penal
Procesmbajtésja GJYQTARI
Hale Ahmetaj Petrit Nrecaj

KESHILLE JURIDIKE:

Kundér kétij aktgjykimi palét kané té drejté ankese né afat prej tridhjeté (30) ditésh, llogaritur
nga dita e pranimit té aktgjykimit. Ankesa dorézohet pérmes késaj gjykate pér Gjykatén e Apelit
té Kosovés né Prishtingé, né kopje té mjaftueshme pér palét dhe pér gjykatén.

